
Loin Ribs

2-3 lb. di loin ribs

B.B.Q. sauce, konsomé

Serbes, suku brùin, gèmber fresku raspá

Laba e loin ribs den poko awa ku lamunchi. Brua tur sobrá ingrediente huntu i laga e loin ribs para trèk den e marinada durante 1 ora den frishidèr.

Galiña

Whole leggs, serbes, suku brùin, konofló na puiru, Terayaki sauce òf B.B.Q sauce

Laba e pianan di galiña den poko awa ku lamunchi. Kita e kueru i kòrta e wesu saka hinté afó. Brua tur sobrá ingrediente huntu i laga e galiña para trèk den e marinada durante 1 ora den frishidèr.

Filè di Piská Kòrá

Garlic butter (manteka di konofló), complete seasoning

Laba e filè di piská den un tiki awa ku lamunchi. Hunta nan ku e manteka di konofló i stroi poko complete seasoning ariba. Hinka nan den eiskast te ora ku ta bai grill nan.

Salada di Spaguetini

1 paki di 1 liber di spaguetini (pasta)

Garlic butter, dirtí

Turkey ham di slais fini

1/2 siboyo, di chòp fini

1/2 promentòn, di chòp fini

1 taki sèlder merikano, di slais fini

6-8 radeis, di slais fini

1 bleki chikitu di mixed vegetable, sin batata

Italian seasoning, pharma plus òf parmezaanse kaas

Mayonès segun smak

Herebé e pasta na e manera di kustumber. No lag’é bira demasiado moli. Basha awa friu ariba den un koladó i lag’é para fria. Despues ta brua un tiki garlic butter dirtí aserka. Agregá ham, siboyo, promentòn, sèlder, radeis, mixed vegetable i italian seasoning. Brua tur kos bon i último ta pone e keshi i mayonès aserka. Hinka e salada mesora den frishidèr. 

Salada di Batata

2-3 lb. di batata

1 siboyo mediano, di chòp fini

2 taki sèlder merikano, di slais fini

1 bleki mediano di vegetable Heinz

Peper, salu òf konsomé di galiña, parsly flakes

Italian dressing, 2-3 webu herebé 

Mayonès segun smak

Laba e batata nan i pone nan herebé bira moli. Laga nan fria. Despues ta kaska nan i kòrta nan na blòki chikitu. Agregá tur sobrá ingrediente i brua tur kos bon. Último ta pone mayonès segun smak. Hinka e salada den frishidèr pa e fria bon. 

Salada Fresku

1 kròpsla, di slais fini

1 romeinse sla, di slais fini

1 kònkòmber di salada, di slais fini

1 paki di radeis, di slais fini

Crouton, parmezaanse kaas (raspá) i Italian salad dressing segun smak

Brua tur ingrediente huntu liber di e keshi i dressing. Ora ta bai sirbi e salada ta stroi e keshi raspá ariba, basha dressing i brua tur kos bon.

Pa mas reseta dushi wak riba nos website: www.desireegourmet.com

